
				এই পাতাটির মুদ্রণ সংশোধন করা প্রয়োজন। 
[* * মধুপুর । ২৩ নভ. ১৯০২ )
শনিবার
ভাই বিবি,
আজ মাম। এখানে এসেছিলেন তার কাছে শুনলুম তুমি লিখেছ কাকীমার অবস্থা খুব খারাপ। এতদূর থেকে খুঁটিনাটি ভাল খবরে মনকে সাম্বন দেওয়৷ বড় শক্ত । মনটা আজ এত খারাপ হয়েছে কি আর বলব । আমার চিঠি তোমার হাতে পৌছবার আগে কি হয়েছে ভগবান জানেন । আমি কাছে থেকে ২ দিনও কিছু করতে পারলুম না এ দুঃখ রাখবার স্থান নাই । সংসারে আমার বন্ধুর সংখ্যা খুবই কম। কণকীমার মত বন্ধু আমার আর নাই, আর হবার সম্ভাবনাও নাই । কোন রকমে মনে কষ্ট হ’লে, কোন অশান্তি হ’লে দৌড়ে যাবার স্থান আর দ্বিতীয় নাই । তুমি জান না বিবি, বাপ মায়ের সঙ্গে রাগ করে কতবার কতদিন কাকামার কাছে গিয়ে থেকেছি। এমন সম্পূর্ণ শান্তিতে ও নিবিবাদে আর কারু সঙ্গে কখনও কাটাই নি । কাকীমার উপর যে আমার কতটা আব্দার ও জুলুম চলত কি আর বলব । হতে পারে আমি মিথ্যা অমঙ্গল চিন্তা করছি, ভগবান করুন তাই যেন হয় । দিন রাত বড় ব্যস্ত হ’য়ে থাকি । বেলা, রাণীর কাছে চিঠি লিখতে সাহস হয় না, তাই তোমার কাছে লিখছি, যদি বিশেষ অসুবিধা না হয় ২ লাইন করে তুমি যদি লিখে দাও বড়ই উপকার হয়। আর বিশেষ কি লিখব আমরা সকলে এক রকম ভালই আছি । চিঠির উত্তর শিগগির
দিয়ে । আগজ তবে আসি । ইতি—
অমলা
১ মৃণালিনী দেবী
> |br ט ג כ

	        এই পাতাটি অন্য কোনো ভাষায় উপলব্ধ নয়।

